
 INSPEKTORATI I LARTË I DEKLARIMIT DHE KONTROLLIT TË 
PASURIVE DHE KONFLIKTIT TË INTERESAVE                            INSPEKTORI I PËRGJITHSHËM
Nr.3528 Prot 




                                Tiranë, më 23.06.2014 
URDHËR
Për  zbatimin e nenit 21 të ligjit Nr.9367 datë 07.04.2005, i ndryshuar,
                            për  Agjensinë e Prokurimit Publik
Me ligjin Nr.44/2014 datë 24.04.2014 për disa shtesa e ndryshime në ligjin Nr.9763 datë 07.04.2005 “Për parandalimin e konfliktit të interesave në ushtrimin e funksioneve publike”, në nenin 21 “Ndalimi i lidhjes së kontratave” janë shtuar subjektet të cilëve u kufizohet të lidhin kontrata me institucionet publike, kur zyrtari zotëron në mënyrë aktive apo pasive, aksione a pjesë në kapitale në çfarëdo sasie. 
Bazuar në nenin 35 të ligjit të sipërcituar, kufizimi është i njëjtë edhe për personat e lidhur: bashkëshorti/ja, bashkëjetuesi/ja, fëmijët në moshë madhore, prindërit e bashkëshortit/es dhe të bashkëjetuesit/es.
Pika 1 e nenit 21 ndryshon  me përmbajtje si më poshtë vijon: 
“Asnjë individ, kur ky njësohet me një zyrtar në njërin nga funksionet e përcaktuara në kreun III, seksioni 2 të këtij ligji, gjyqtarët e prokurorët në nivelin e gjykatës së shkallës së parë e në atë të apelit, dhe asnjë shoqëri tregtare, ortakëri a shoqëri e thjeshtë, ku ky zyrtar zotëron, në mënyrë aktive apo pasive, aksione a pjesë në kapital, në çfarëdo sasie, nuk mund të lidhë kontratë ose nënkontratë me asnjë institucion publik”.
Për zyrtarët e nivelit të mesëm drejtues, nenin 31, dhe për zyrtarët e parashikuar në nenin 32 të kreut të III, seksioni 2 të këtij ligji, ndalimi sipas pikës 1 të këtij neni, për shkak të interesave private të zyrtarit, të përcaktuara në këtë pikë zbatohet vetëm në lidhjen e kontratave në fushën e teritorit dhe të juridiksionit të institucionit, ku punon zyrtari. Ky ndalim zbatohet edhe kur palë është një institucion i varësisë.
Kufizimet ligjore të përcaktuara në nenin 21 të ligjit të sipërcituar duhet të deklarohen në çdo rast të lidhjes së kontratave me institucionet publike.

